
INFORME 

Área intervención 

Nº ref.: 26/03/2012 

(MLD/mmv) 

Asunto: Liquidación do orzamento do Padroado Provincial de Turismo do 

exercicio 2011 

 

Dª. Mónica Legaspi Díaz, Interventora da Excma.Deputación Provincial de Ourense, en 

cumprimento do establecido no artigo 191.3 do Real Decreto Lexislativo 2/2004, de 5 de 

marzo, polo que se aproba o Texto Refundido da Lei Reguladora das Facendas Locais e no 

artigo 90 do Real Decreto 500/1990, de 20 de abril, en relación co asunto de referencia 

emite o seguinte informe: 

 

Normativa aplicable: 

- Real Decreto Lexislativo 2/2004, de 5 de marzo, polo que se aproba o Texto 

Refundido da Lei Reguladora das Facendas Locais, artigos 191 a 193 (TRLFL, en 

adiante). 

- Real Decreto 500/1990, de 20 de abril, artigos 89 a 105 (RD 500/199, en adiante) 

- Orden EHA/4041/2004 , de 23 de novembro, pola que se aproba a Instrucción do 

modelo Normal de Contabilidade Local. 

- Lei 18/2001, 12 de 12 de decembro, de Estabilidade Orzamentaria. 

- Real Decreto 1463/2007, de 2 de novembro, de Estabilidade Orzamentaria, na súa 

aplicación ás entidades locais. 

- Bases de Execución do Orzamento do Organismo Autónomo. 

 

Informe: 

Primeiro.- Confección e aprobación. 

 A liquidación do orzamento pode definirse como o conxunto de operacións realizadas ao 

peche de cada  exercicio en orde a determina-lo importe das operacións en curso, o 

resultado orzamentario e o remanente de tesourería. Constitúe un acto administrativo 

independente da Conta Xeral, tanto polo contido como polo procedemento e órgano 

competente para a súa aprobación. 

Tal e como se desprende do disposto no artigo 191 do TRLFL, a liquidación do 

Orzamento debe confeccionarse en referencia aos dereitos recaudados e ás obrigas pagadas 

a 31 de decembro do ano natural do exercicio económico en cuestión. Os dereitos 

liquidados pendentes de cobro e as obrigas recoñecidas pendentes de pago a 31 de 

decembro quedarán a cargo da Tesourería, aparecendo recollidos no denominado 

remanente de tesourería, analizado en puntos posteriores. 

Tanto o TRLFL  como o  RD 500/1990 establecen que o peche e liquidación do 

Orzamento efectuarase, no atinxente á recaudación de dereitos e ao pago de obrigas, a 31 

de decembro do ano natural, estando obrigadas as entidades locais a confeccionar os 

estados demostrativos da Liquidación antes do primeiro de marzo do exercicio seguinte. 

A competencia para aproba-la liquidación do orzamento corresponde ao Presidente da 

Corporación, previo informe de Intervención, segundo o disposto no artigo 192.2 do 

TRLFL, debéndose dar conta ó Pleno da Deputación na primeira sesión que se celebre 

trala súa aprobación (artigo 90.2 do RD 500/1990). Unha vez aprobada deberá remitirse 

copia da Liquidación e do expediente de tramitación á Comunidade Autónoma e ao centro 

ou dependencia do Ministerio de Facenda e Administracións Públicas que este determine 

(artigo 91 do RD 500/1990). 

O art. 89 do RD 500/90 dispón que “El cierre y liquidación de los presupuestos de la Entidad Local 

y de los Organismos Autónomos de ella dependientes se efectuará, en cuanto a la recaudación de derechos y 

el pago de obligaciones, el 31 de diciembre del año natural. 2. La confección de los estados demostrativos de 

la liquidación del Presupuesto deberá realizarse antes del día primero de marzo del ejercicio siguiente”. 

Unha vez elaborados os estados demostrativos da liquidación do Orzamento do exercicio 

2011, e segundo establecen os arts. 191.3 TRLRFL e 90 RD 500/90, emítese por esta 

Intervención o preceptivo informe referente á liquidación do Orzamento do Padroado 

Provincial de Turismo do exercicio 2011, para a súa aprobación, se procede, polo 

Presidente da entidade. 

Segundo.- Contido 

O expediente da liquidación do Orzamento está integrado polos correspondentes estados 

que poñen de manifesto os seguintes extremos, de acordo co art. 93 RD 500/90: 

a) Respecto do Orzamento de Gastos, e para cada aplicación orzamentaria, os 

créditos iniciais, modificacións, créditos definitivos, gastos autorizados e 

comprometidos, obrigas recoñecidas, pagos ordeados e pagos realizados. 

b) Respecto do Orzamento de Ingresos, e para cada concepto, as previsións iniciais, 

modificacións, previsións definitivas, dereitos recoñecidos e anulados e os 

recadados netos. 

c) Os dereitos pendentes de cobro e as obrigas pendentes de pago a 31 de decembro. 

d) O Resultado Orzamentario do exercicio. 

e) Os remanentes de crédito. 

f) O Remanente de Tesourería. 

Deste xeito, como consecuencia da liquidación do Orzamento determinaranse: 

g) Os dereitos pendentes de cobro e as obrigas pendentes de pago a 31 de decembro 

h) O resultado orzamentario do exercicio 

i) Os remanentes de crédito 

j) O remanente de Tesourería 

 

Preséntase a continuación o resumo das principais magnitudes orzamentarias, referidas 

todas elas á data do peche do exercicio (31/12/2011). 

 

Terceiro.- Estado de execución do orzamento 

 

Capítulo de gastos Créditos iniciais Modificacións Créd.definitivos ORN % * 

2.G.BENS CORRENTES E 

SERVIZOS    267.605,06 €                 82,00 €      267.687,06 €   267.643,43 €  

 

99,98 

3. GASTOS FINANCEIROS          100,00 €             - 82,00  €               18,00 €            18,00 €  100 

TOTAL    267.705,06 €                  0,00 €      267.705,06 €     267.661,43 €  99,98 

 

 

Capítulo de ingresos Previsións iniciais Modificacións Prev. definitivas DRN  

% * 

4.TRANSFERENCIAS 

CORRENTES  267.705,06 €        0,00 €       267.705,06€   267.705,06 €  

 

100,00 

TOTAL     267.705,06€     0,00 €      267.705,06€  267.705,06  €  

 

100,00 

 

*A porcenatxe indica o garo de execución de cada un dos capítulos  (clasificación económica), sobre os créditos  definitivos e sobre 
as previsións de ingresas definitivas. 

 

Obsérvase que non existe diferencia entre os créditos definitivos e os iniciais dado que 

durante o exercicio orzamentario non tivo lugar ningunha modificación cuantitativa, tan só 

unha transferencia de crédito. 

O grao global de execución do orzamento de gastos en 2011 foi dun 99,98% e do 

orzamento de ingresos dun 100%. 

 

Cuarto.- Resultado Orzamentario do exercicio: 

A definición e o cálculo do Resultado Orzamentario recóllese nos artigos 96 e 97 do RD 

500/90 e nas regras 78 a 80 da ICAL. De acordo con esta normativa o resultado 

orzamentario pretende determinar si os dereitos por operacións orzamentarias do exercicio 

corrente foron ou non suficientes para atender as obrigas recoñecidas durante o exercicio, 

tendo polo tanto signo positivo no primeiro caso e negativo no segundo. Matemáticamente 

pode expresarse do seguinte xeito: 

RP=D-O 

Onde, 

RP=Resultado orzamentario 

D=dereitos recoñecidos netos durante o exercicio 

O=obrigas recoñecidas netas durante o exercicio 

 

Nembargantes, tanto o art. 97 RD 500/90 como a ICAL prevén a realización dunha serie 

de axustes a este cálculo, motivados pola existencia de desviacións de financiamento 

derivadas de gastos con financiamento afectado, e pola existencia de obrigas recoñecidas 

financiadas con remanente líquido de tesourería do exercicio anterior. O primeiro dos 

axustes mencionados motívase no recoñecemento de obrigas ou no recoñecemento de 

dereitos en exercicios distintos ó corrente, o que provoca un desfase temporal entre os 

dereitos recoñecidos e as obrigas financiadas con tales dereitos, que á súa vez falsearía o 

resultado orzamentario. O segundo dos axustes ven motivado porque a aprobación de 

modificacións orzamentarias financiadas con remanente de tesourería para gastos xerais 

non da lugar a ningún asento contable de recoñecemento de dereitos derivado do 

remanente de tesourería para gastos xerais, mentres que o recoñecemento de obrigas sí que 

da lugar ó asento “ADO” ou “O” correspondente. En consecuencia, de non realizarse este 

axuste, desequilibraríase o resultado orzamentario ó figurar un importe determinado por 

obrigas recoñecidas e ningún importe por dereitos recoñecidos derivados da utilización do 

Remanente de Tesourería para gastos xerais, o que levaría a un resultado orzamentario 

negativo erróneo. No Padroado Provincial de Turismo os créditos gastados financiados 

con remanente de tesourería para gastos xerais así como as desviacións de financiación, 

tanto positivas como negativas, son cero, polo que non procede realizar ningún axuste ao 

resultado orzamentario. 

Así, o Resultado Orzamentario total é o seguinte: 

DRN= 267.705,06 € 

ORN= 267.661,43 € 

RP= 43,63 € 

O resultado orzamentario mellorou notablemente respecto ao exercicio anterior, no cal 

presentaba un importe de -84.287,83. 

 

Quinto.-  Remanente de Tesourería: 

O Remanente de Tesourería regúlase no art. 191 TRLRFL e 101 RD 500/90. A 

cuantificación porá de manifesto os seguintes importes: 

    (+) Dereitos pendentes de cobro, por operacións orzamentarias e non orzamentarias, ó 

peche do exercicio 

     (-) Obrigas pendentes de pago, por operacións orzamentarias e non orzamentarias, ó 

peche do exercicio 

     (+) Fondos líquidos da Tesourería ó peche do exercicio 

 O detalle dos compoñentes do Remanente de tesourería para gastos xerais obtido da 

liquidación do exercicio 2011 é o seguinte: 

 

1. (+) Fondos líquidos   86,02 € 

2. (+) Derechos pendientes de cobro   529.487,15 € 

(+) del Presupuesto corriente 64.764,19 €   

(+) de Presupuestos cerrados 464.722,96 €   

(+) de operaciones no presupuestarias 0,00 €   

(-) cobros realizados pendientes de aplicación definitiva 0,00 €   

3. (-) Obligaciones pendientes de pago   181.389,88 € 

(+) del Presupuesto corriente 173.056,72 €   

(+) de Presupuestos cerrados 8.333,16 €   

(+) de operaciones no presupuestarias 0,00 €   

(-) pagos realizados pendientes de aplicación definitiva 0,00 €   

I. Remanente de tesorería total (1 + 2 - 3)   348.183,29 € 

II. Saldos de dudoso cobro   14.173,05 € 

III. Exceso de financiación afectada   0,00 € 

IV. Remanente de tesorería para gastos generales (I - 

II - III)   

334.010,24 € 

 

O Remanente de Tesourería Total, de acordo co exposto nos apartados anteriores ascende 

a 334.010,24 € resultante de deducir ós dereitos pendentes de cobro totais mais os fondos 

líquidos, as obrigas pendentes de pago totais, todos eles referidos á data do peche do 

exercicio. 

De acordo cos art. 191 TRLRFL, 102 RD 500/90 e a ICAL, ó Remanente de Tesourería 

total (RT) deben deducirse: 

- Os saldos de dubidoso cobro. 

- O exceso de financiamento afectado (integrado polas desviacións de financiamento 

positivas acumuladas) 

O cálculo dos dereitos de dudoso cobro realizouse aplicando a porcentaxe establecida na 

Base 61ª das de execución do Orzamento. De acordo con isto, o importe dos dereitos de 

dubidoso cobro a 31/12/2011 é de 14.173,05 €. 

O importe do exceso de financiación afectada, composto das desviacións de financiamento 

positivas, acumuladas e globais por proxecto é cero. 

 

 

                      CONCLUSIÓN.- 

 Este informe preceptivo da Liquidación do Orzamento do Padroado Provincial de 

Turismo do exercicio de 2011 por parte da Intervención emítese en sentido favorable á súa 

aprobación, por considerar que a contabilidade do exercicio reflicte debidamente os 

movementos orzamentarios. 

Ourense, a 26 de marzo de 2012 

A Interventora, 

 

Mónica Legaspi Díaz 

DECRETO.- Ourense, 26 de marzo de 2012 
 

En uso das atribucións conferidas polo artigo 192.2 do texto refundido da Lei 
reguladora das facendas locais, aprobado por Real decreto lexislativo 2/2004, do 5 de 
marzo, unha vez visto o preceptivo informe de Intervención, RESOLVO: 

 
Propoñer á Presidencia da Excma Deputación Provincial a aprobación da 

liquidación do orzamento do Padroado Provincial de Turismo do exercicio de 2011, cos 
seguintes resumos e magnitudes principais a fin de exercicio: 
 
                                               ORZAMENTO DE GASTOS 
Créditos orzamentarios iniciais 267.705,06 € 
Créditos orzamentarios definitivos 267.705,06 € 
Obrigas recoñecidas netas 267.661,43 € 
Obrigas pendentes de pagamento 173.056,72 € 

 
ORZAMENTO DE INGRESOS 

Previsións iniciais 267.705,06 € 
Previsións definitivas 267.705,06 € 
Dereitos recoñecidos netos 267.705,06 € 
Dereitos pendentes de cobro 64.764,19 € 

 
RESULTADO ORZAMENTARIO 

Dereitos recoñecidos netos (+) 267.705,06 € 
Obrigas recoñecidas netas (-) 267.661,43 € 
Resultado orzamentario 43,63 € 

 
REMANENTE DE TESOURERÍA 

Fondos líquidos (+) 86,02 € 
Dereitos pendentes de cobro (+) 529.487,15 € 
Obrigas pendentes de pagamento (-) 181.389,88 € 
Remanente de Tesourería 348.183,29 € 
Saldos de dubidoso cobro 14.173,05 € 
R.T. para gastos xerais 334.010,24 € 
 
Así ordénao e asínao o Sr Presidente do Padroado Provincial de Turismo, D. José Manuel 
Freire Couto, no lugar e data arriba indicados, do que eu, Secretario, dou fe. 
                   

     O PRESIDENTE,                            O SECRETARIO, 
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

 
 


